
talin móðgandi og óvirðandi ummæli stefnda um 
áfrýjanda dauð og óraerk og ber stefnda að greiða 
eekt til landssjóðs fyrir þau samkvæmt 219. gr. 
alm. hegningarlaga, er þykir hæfilega ákveðin 40 
kr., og komi í stað sektarinnar, ef hún eigi er öll 
greidd í tæka tið, 10 daga einfalt fangelsi. Um 
málskostnað á bæjarþingsdómurinn að vera órask-
aður, og ber otefnda auk þess að greiða áfrýjanda 
málskostnað fyrir yfirdómi, 20 kr. 

Þ v i d æ m i s t r é t t v e r a : 
Stefndi W. Ó. Breiðfjörð greiði í sekt til 

landssjóðs 40 krónur, eða sæti til vara, ef 
sektin er eigi öll greidd í ákveðinn tíma, 10 
daga einföldu fangelsi. Um ómerking meið-
yrða og málskostnað á bæjarþingsdómurinn 
að vera óraskaður. Stefndi greiði áfrýjanda 
Mattíasi verzlunarstjóra Mattíassyni í máls-
kostnað fyrir yfirdómi 20 kr. 

Dóminum að fullnægja innan 8 vikna frá 
lögbirtingu hans að viðlagðri aðf'ör að lög-
um. 

Nr. 3/1899: Réttvfsin 
gegn 

Markúsi Jósefssyni. 

D ó m u r : 
Með dómi aukaréttar Reykjavíkurkaupstaðar, 

gengnum 4. jan. þ. á., var Markiis Jósefsson dæmd-

ur fyrir stórþjófnað til að sæta betrunarhússvinnu 
í 8 rnánuði, svo og til að greiða allan af raálinu 
og varðhaldi hans leiðandi kostnað, þar með talin 
málsvarnarlaun 6 kr. til hins skipaða talsmanns 
hans. — Þessum dómi er að krötu ákærða áfrýj-
að til landsyfirdómsins með stefnu 7. jan. síðast-
liðins. 

Málsatvik eru þessi: 
Þegar Einar nokkur Símonarson frá Hruna í 

Árnessýslu var hér á ferð í Reykjavik seinni 
hluta ágústmán. t. á., misti hann úr farangri sín-
um, sem geyradur var innan læstra girðinga við 
útihús Brydes verzlunar hér í bæ, 2 kúta fulla af 
brennivlni og tvenna stígvélaskó; voru aðrir 
Bkórnir kvennskór, en hinir unglingsskór, og verð-
ið á þeim 4 kr. 50 og 4 kr. Hafði Einar tekið 
skó þessa til fiutnings fyrir Lárus skóara Lúðvigs-
son austur að Kotströnd í Ölfusi. Fám dögum 
eftir að Lárus afhenti Einari skóna, var komið 
með ósamstæða skó til Lárusar tii þess að fá 
skifti á öðrum þeirra; þekti Lárus þá skóna, tók 
þá og sendi þá bæjarfógeta, er þegar tók að rann-
saka málið, og barust þá brátt böndin að ákærða 
um að hann hefði haft þessa skó á boðstólum og 
selt þá. Ákærði kveðst að vísu ekki muna eftir, 
að hann hafi selt skóna, en það er á annan hátt 
nægilega sannað; en játað hefir hann stuldinum á 
öðrum brennivínskútnum og skónum, og er fram-
burður hans, sem fara verður eftir, að því sjálfan 
hann snertir, 1 þessu máli, á þessa leið: Seinni 

hluta ágústmán. f. á. kvöld eitt um háttatima eða 
fyrri part nætur hafi hann ráfað drukkinn um 
götur bæjarins; hafi hann þá hitt Svein nætur-
vörð Sveinsson, er hafi beðið sig um brennivín; 
hann hafi að vísu sagst ekki hafa það, en hann 
vissi, hvar mætti fá það, því hann hefði þá um 
daginn tekið eftir því, að ferðamaður nokkur 
geymdi 2 brennivínskúta í farangri sínum innan 
girðinga við geymsluhús Brydes verzlunar; hafi 
þeir Sveinn svo orðið á eitt sáttir um að ná þessu 
brennivíni, og hafi hann (ákærði) náð þvf, með 
því að klifra með aðstoð Sveins yfir girðinguna, 
sem var læst, og er á hæð á 4. alin; hafi hann 
tekið 1 kút, sem tók meira en 2 potta, svo og 
böggul með skóm í, er hafi verið meðal farangurs-
ins, og rétt Sveini það; þýfinu hafi þeir Sveinn 
skift milli sín, Sveinn hafi tekið brennivínskútinn, 
en fengið sér úr honum brennivin á fiösku, svo 
og skóna, er hann þó ekki þykist vita, hvort 
tvennir hafi verið eða einir. Er hann hafi verið 
búinn að fá brennivínið, hafi hann gjörst svo ölv-
aður, að hann hafi Jegið út um nóttina; hann hafi, 
er hann lagðist fyrir, orðið var við skóna í sínum 
vörzlum, en síðan hafi hann ekkert um þá vitað. 
— Sveinn hefir statt og stöðugt neitað þvf, að 
hann hafi átt nokkurn þátt í því að stela með á-
kærða ofangreindum munum, þótt hann á hinn 
bóginn hafi orðið var við ákærða innan girðinga 
við geymsluhús Brydes verzlunar, og tekið á móti 
brennivinskút út fyrir girðinguna, er ákærði hafi 
þótst eiga, en hann hafi trúað þvf, með því að 

honum hafi verið kunnugt um, að Akærði ætti dót 
innan þessara girðinga. 

Eftir atvikum verður þvl að álíta sannað, að 
ákærði hafi stolið 4 potta kút þeim með brenni-
víni, er Einar Símonarson misti, svo og skónum; 
en þó líklegt sé að ákæröi einnig hafi stolið minni 
kút þeim, er Einar saknaði og tók tæpa 2 potta, 
þá verður hann þó ekki gegn neitun sinni dæmd-
ur fyrir stuld á honum. 

Hinir ósamstæðu skór hafa verið afhentir Lár-
usi skósmið Lúðvigssyni og krefst hann ekki frek-
ara endurgjalds; en fyrir brennivínskútinn hefir 
hlutaðeigandi ekki gjört neina endurgjaldskröfu; 
verður ákærði því ekki í þessu raáli dæmdur til 
að lúka nein iðgjöld. 

Afbrot ákærða, sem kominn er langt yfir lög-
aldur sakamanna og ekki áður hefir verið hegnt 
fyrir neinn glæp, hefir undirdómarinn með réttu 
heimfært undir 231. gr. 4. lið hinna almennu 
hegningarlaga, og með þvi yfirdómurinn felst á 
hegningarákvæði undirdómsins, eins og líka á önn-
ur ákvæði dómsins, ber að staðfesta hann 1 öllum 
greinum. Svo ber ákærða og að greiða allan á-
frýjunarkostnað málsins, þar með talin málflutn-
ingslaun til sækjanda og verjanda fyrir yfirdómi, 
10 kr. til hvors þeirra. 

Rekstur málsins í héraði hefir verið vítalaus, 
og sókn og vörn í þvi við yfirdóminn lögmæt. 

Þ v í d æ m i s t r é t t v e r a : 
Undirréttardómurinn í máli þessu á að 

vera óraskaður. Ákærði, Markús Jósefsson, á 
að greiða allan af áfrýjun málsins löglega 
leiðandi kostnað, þar með talin málflutnings 
laun til sæiqanda og verjanda fyrir lands-
yfirdóminum, málaflutniugsmannanna Einars 
Benediktssonar og Odds Gislasonar, 10 kr. 
til hvors þeirra. 

Dóminum að fullnægja með aðför að lög-
um. 

Nr. 55/1898: Réttvísin 
gegn 

Valdimar Arnfinnssyni. 

D ó m u r : 
Með aukaréttardómi Akureyrarkaupstaðar, 

upp kveðnum 21. septbr. f. á., var hinn ákærði, 
Valdemar Arnfinnsson, dæmdur fyrir sviksamlegt 
athæfi eftir 255. gr. og 259. gr. hinna alm. hegn-
ingarlaga 25. júní 1869 sbr. 63. gr. sömu laga, til 
að sæta 5 daga fangelsi við vatn og brauð, og til 
að greiða allan kostnað sakarinnar, þar á meðal 
5 kr. i málsvarnarlaun til verjanda i héraði. — 
Þessum dómi hefir verið skotið til yfirréttarins 
eftir kröfu hins ákærða og af hálfu hins opinbera. 

Með bréfi, dags. 22. desbr. 1897, viðurkennir 
hinn ákærði, að hann hafi þá samstundis gjört 
þann samning við konsúl J. V. Havsteen á Odd-
eyri, að hann vorið 1898 frá 1.—14. april skuli 
gjörast útgerðarmaður hans (Havsteens) á há-


